
SOLIQ TUSHUMLARINI 
PROGNOZLASHTIRISH 

MODELLARINI QURISHNING 
KLASSIK VA INTELLEKTUAL 

USULLARI

Narmanov Ulug‘bek Abdugapporovich
PhD, O‘zbekiston Milliy universiteti o‘qituvchisi

Maqsudov Azamat Maqsud o‘g‘li
Toshkent shahar Olmazor tuman soliq inspeksiyasi inspektori

Annotatsiya: Ushbu ishda iqtisodiyotning soliq sohasidagi bir nechta parametrlarni boshqarish va prognozlash masala-
sini yechish uchun ularning modellari qurish ko‘rilgan. Sistemadagi kirish va chiqish hamda tashqi ta‘sir parametrlarining 
tavsifi keltirilgan. Parametrlar orasidagi o‘zaro bog‘liqlik funksiyasi ya‘ni matematik modelini qurishning klassik hamda 
zamonaviy intellectual usullari sintez qilindi. Soliq tizimini obyekt sifatida olinib, soliq parametrlarining o‘zaro ta‘sirini 
ifodalovchi strukturaviy sxemasi qurildi. Barcha parametrlar uchun umumiy matritsa ko‘rinishdagi matematik model tuzil-
ishi shakllantirildi. Soliq tizimi ichki xususiyatlarini bayon qilingan.

Kalit so‘zlar: Rejalashtirish, raqamli iqtisodiyot, davlat tomonidan tartibga solish, sun'iy neyron tarmoqlar, strategik 
rejalashtirish, makroiqtisodiyot.
Abstract: In this paper, the construction of their models for solving the problem of management and forecasting of several 
parameters in the tax sphere of the economy is considered. The input and output parameters are described, as well as 
external influences on the system. The correlation function between the parameters, that is, both classical and modern 
intellectual methods of constructing a mathematical model were synthesized. Taking the tax system as an object, we built 
a block diagram representing the interaction of tax parameters. The structure of the mathematical model in the form of a 
general matrix is formulated for all parameters. The tax system describes the internal features.

Key words: Planning, digital economy, government regulation, neural network art, strategic planning, macroeconomics.
Аннотация: В данной работе рассматривается построение их моделей для решения задачи управления и про-
гнозирования нескольких параметров в налоговой сфере экономики. Приводится описание параметров входа и 
выхода, а также внешних воздействий на систему. Функция корреляции между параметрами, то есть были синте-
зированы как классические, так и современные интеллектуальные методы построения математической модели. 
Взяв за объект налоговую систему, построили структурную схему, представляющую взаимодействие налоговых 
параметров. Для всех параметров сформулирована структура математической модели в виде общей матрицы. 
Налоговая система описывает внутренние особенности.

Ключевые слова: Планирование, цифровая экономика, государственное регулирование, искусство нейронной 
сети, стратегическое планирование, макроэкономика.

K I R I S H
Bugungi kunda iqtisodiy masalarni intellectual tizimlar bilan yechish juda ommalashgan. Intellektual tizim-

larga asoslangan modellar bilan boshqarish iqtisodiyotni ishonchli modellar bilan ta‘minlashga xizmat qilm-
oqda. Ayniqsa davlat byudjetini to‘ldirishning asosiy bo‘g‘ini bo‘lgan soliq sohasida bunday modellarni qo‘llanil-
ishi mamlakatimiz iqtisodiyoti uchun juda muhim hisoblanadi.

Soliq va soliqqa tortish sohasidagi muhim masalalardan biri soliq tushumlarini prognozlashtirish hisobla-
nadi. Soliq tushumlari juda ko‘plab faktorlarga bog‘liq. Ushbu faktorlarni soliq tushumiga ta‘sir etuvchi param-
eter sifatida ko‘rib, chiqish parametri sifatida esa soliq tushumlar miqdorlari olinadi. Ushbu parametrlarga 
ko‘plab misollarni keltirish mumkin. Misol uchun tadbirkorlik subyektlarining soning ortib borishi yoki kamayishi, 
ma‘lum yilda biror sohaning rivoji yoki kamayishi, tabiatning hosildorlikka o‘z ta’siri, aholi soning ma‘lum locat-
siya bo‘yicha ortishi yoki kamayishi va hokazo.

Mamlakatimizda tuman xo‘jaliklarida soliq tushumlari har xil sohalardan shakllanadi. Har bir tumanning 
o‘zing ma‘lum driver xo‘jaligi mavjud. Ushbu xo‘jaliklarda esa soliq tushumlariga ta‘sir etuvchi parametrlarning 
soni yoki o‘zining ta‘siri jihatidan o‘zgarishi kuzatiladi. Ushbu o‘zgarishlarni doimiy hisobga olish, ularning soliq 
tushumlariga o‘z ta‘sirini oldindan aniqlash mamlakatimiz tuman, viloyat xo‘jaliklari iqtisodiyoti ishonchliligini 
oshirishiga o‘zining ijobiy ta‘sirini o‘tkazadi. Soliq tushumlarini prognozlashtirish modellari mukammalashgani, 
aniqliligi ortgani sayin mamlakatimizdagi xo‘jaliklar uchun berilayotgan imtiyozlar yo‘nalishi hamda miqdori 
aniqlashib boradi boradi.

Iqtisodiyotni boshqarishning klassik modellarida ham aynan ushbu maqsadlar ilgari surilgan. Bugungi 
kungacha iqtisodiy boshqaruv yoki prognozlash modellarning ko‘plab usullarini sanash mumkin. Regression 
model, chiziqli programmalash masalalari, nochiziqli programmalashtirish masalalarini, butun sonli program-
malashtirish va hokazolar. Ushbu modellarning barchasida ko‘plab xatoliklar, hisobga olinmagan faktorlar yoki 
oxirida yechish murakkab bo‘lgan masalalarga olib keladi. Chunki iqtisodiy real jarayonlarda barcha faktorlar 
vaqt bo‘yicha o‘zgaruvchan hisoblanadi. Bu esa yuqori tartibli murakkab differensial tenglamalar bilan bog‘liq 
masalalarni yechishga yoki umuman yechimi yo‘q bo‘lgan masalalarga olib keladi. Bunday modellar bilan soliq 
tushumlarini bog‘lash esa o‘zini oqlamaydi.

Mamlakatimiz soliq organlari har yili soliq tushumlarini ko‘paytirish borasida ko‘plab amallarni bajarishadi. 
Ularni ko‘paytirishning aniq modellari ishlab chiqiladi. Lekin bularning barchasi ham o‘zini oqlamaydi. Jahon 
tajribalariga nazar soladigan bo‘lsak, ko‘plab iqtisodiy masalalarni yechishda intellectual tizimlarga muroja‘at 
qilinayotganini ko‘rishimiz mumkin bo‘ladi. Soliq tushumlariga bo‘lgan o‘zgaruvchan faktorlarni to‘lliq hisobga 
olish, ularni vaqt bo‘yicha o‘zgarishlarini doimiy nazoratda ushlash intellectual tizimlar uchun katta qiyinchiliklar 
tug‘dirmaydi.

Intellectual tizimlar bir necha xil algoritmlar asosida iqtisodiy parametrlarni boshqarish imkoniyatiga ega. 
Bugungi kunda intellectual tizimlarning eng ko‘p tarqalgan usullari bu neyron tarmoq texnologiyalari va noaniq 
mantiq usullari asosida boshqarish algoritmlaridir. Intellectual tizimlarda o‘zini-o‘zi o‘qitish tizimidan foydalanib 
iqtisodiy parametrlar identifikatsiyalanadi.

Obyekt sifatida iqtisodiyotning biror tizimi olinadi. Iqtisodiy tizimga ta‘sir etuvchi barcha faktorlar param-
eter sifatida kategoriyalarga ajratiladi va obyektga ta‘sir etuvchi signal sifatida modellashtiriladi. Iqtisodiy para-
metrlarni o‘zaro bog‘liqlik matematik ifodasi quriladi. Ushbu qurilgan ifoda iqtisodiy model deb ataladi. Iqtisodiy 
modellarning chiqish signali sifatida bir yoki bir nechta bo‘lishi mumkin. Parametrlar soni chiqish parametriga 
ta‘sir o‘tkazadigan faktorlar bilan bog‘liq.

T A D Q I Q O T  M E T O D O L O G I YA S I
Iqtisodiyotning soliq sohasini obyekt sifatida oladigan bo‘lsak. Chiqish parametric sifatida biror soliq turining 

yillik tushumini olishimiz mumkin. Yana bir chiqish parametri sifatida esa ushbu soliq turini to‘lovchilar sonini 
olishimiz mumkin bo‘ladi. Kirish parametrlari sifatida soliq midorini − x1, soliq to‘lovchilar soni − x2, ko‘rilayotgan 
soliq turining stavkasi − x3 olinishi mumkin. Chiqish parmetri sifatida esa ushbu soliq turi bo‘yicha barcha muhim 
statistikalar olinadi. ko‘rilayotgan soliq turining yillik miqdori − y1, ushbu soliq turini to‘lovchi tadbirkorlarning soni 
− y2. Asosiy parametrlardan tashqari chiqish parametrlariga ta‘sir etuvchi qo‘shimcha faktorlar ham mavjud. 
Ushbu faktorlarni obyektga yoki tizimga tashqi ta‘sir parametrlari sifatida olinadi. Ko‘rilayotgan soliq turi bo‘yicha 
berilayotgan imtiyozlar yoki qo‘shimcha yuklamalar − g1, soliq to‘lovchilarining soliqlarni kechiktirib to‘lash vaqti 
− g2, soliq turi bo‘yicha hisobotlarni yashirish holatlari − g3 yillik ob-havo yoki hosildorlikning yaxshilanishi yoki 
yomonlashishi − g4 kabi tashqi ta‘sir etuvchi parametrlar mavjud. Sistemaga ta‘sir etayotgan tashqi ta‘sirlarni 
ham ikki xil kategoriyaga ajratish mumkin. Ya‘ni ularni hisoblash yoki o‘lchash mumkin bo‘lgan va o‘lchab 
bo‘lmaydigan ta‘sirlarga bo‘lish mumkin. Barcha parametrlar orasidagi bog‘liqlik funksiyasi 

f = f(x1, x2, x3...xn; y1, y2 ... yn; g1, g2, g3 ... gn; t) t uziladi. Ushbu funksiya tizimning matematik modeli deb 
ataladi va ushbu model orqali chiqish parametrlarini optimal rostlash imkoniyatiga ega bo‘linadi.

1-rasm: Iqtisodiyotda soliq parametrlarining obyekt sifatida boshqarishning strukturaviy sxemasi

Soliq parametrlarining obyekt sifatida boshqarish strukturaviy sxemasida ko‘rinib turganidek har bir para-
metrlarning obyekt chiqishiga o‘z ta‘siri mavjud. Ushbu ta‘sirlarni hisoblab va ularni ma‘lum funksiya ko‘rinishiga 
keltiriladi. Ushbu parametrlarni hisoblashning umumiy ko‘rinishiga keltirish uchun kirish, chiqsh va tashqi ta‘sir 
parametrlari uchun matritsa yoki vektor ko‘rinishiga keltiriladi. 

Bunda iqtisodiy tizizm uchun qurilayotgan matematik model quyidagi umumiy ko‘rinishga o‘tadi:

F = (X; Y; G; t)

Iqtisodiyotimizning real vaqt tizimlarida barcha kattaliklar ya‘ni parametrlar vaqt bo‘yicha o‘zgarishini 
hisobga olib t - vaqt doimiysi modelga kiritiladi.

Iqtisodiyotda soliq tsuhumlarini prognozlashtirish uchun tuzulgan matematik modeli n – tartibli differensial 
tenglamadan iborat bo‘ladi.

Sistema ichki xususiyatlarini tavsiflovchi matritsalar tuzuladi.

Iqtisodiy tizimning soliq sohasidagi prognozlanayotgan chiqish parametrlarning boshqarishga qaratilgan 
matematik modelning umumiy ko‘rinishi quyidagicha

Y = A · X + B · C

Bu yerda, A va B – soliq tizimining ichki xususiyatlarini anglatuvchi matritsalar. A va B matritsalar soliq 
tizimidagi prognozlanayotgan parametrning turiga qarab tartibi o‘zgarib turadi. Ushbu holatda sistema ichki 
hususiyatlarini aks ettiruvchi koeffisientlar matritsasi topiladi. Kirish va chiqish parametrlari o‘zaro shu koeff-
isientlar yordamida bog‘lanadi. Koeffisentlar ichki xususiyatlar matritsasi quyidagicha topiladi:

A = Y · X1
–1 va B = Y · X2

–1

X1
–1 va X2

–1 – teskari matritsasining umumiy ko‘rinishi.
Iqtisodiyotning soliq sohasidagi parametrlarining orasidagi o‘zaro bog‘liqlik matematik ifodasi modeli uch 

xil usul orqali quriladi. Model qurishning analitik usulida tizimli tahlil qilinadi. Soliq stavkalari, foizlar miqdori va 
to‘lovchilar soniga qarab soliq tizimining ichki xususiyatlarining koeffisentlari aniqlanadi.

Eksperimental usulda kirish va chiqish parametrlarining joriy qiymatlari olinadi va ular orasidagi bog‘liqlik 
funksiyasining noma`lum koeffisentlari eng kichik kvadrat usulida topiladi.

T A H L I L  V A  N A T I J A L A R
Analitik hamda eksperimental usulni bir vaqtni o‘zida bir tizim uchun qo‘llash mumkin. Bunday holatda 

ushbu usul aralash usul deb ataladi.
Quyida 1-jadvalda biror tumandagi tadbirkorlik subyektlaridan olingan akses solig‘i tushumining oxirgi o‘n 

yillik statistik qiymatlari olingan taxminiy ma’lumot keltirilgan bo‘lsin. Ushbu ma‘lumotlarda keltirilgan qiymatlar 
qurilayotgan tizim uchun o‘tqazilgan eksperiment qiymatlari hisoblanadi. Ushbu tizim uchun obyekt sifatida 
boshqarish strukturaviy sxemasi keltirilgan.

1-jadval
Yil 2022 2021 2020 2019 2018 2017 2016 2015 2014 2013 2012
x 123 125 142 187 112 100 112 132 97 86 114
y 1,24 1,296 1,37 2,101 1,21 1,15 1,21 1,54 0.981 0.89 1,12

Bu yerda, x – berilgan yildagi akses solig‘ini to‘lash uchun ro‘yxatdan o‘tgan tadbirkorlarning yillik soni. 
y – berilgan tuman miqyosida akses solig‘idan olingan yillik tushumlarning taxminiy miqdori (milliard birligida).

Ushbu olingan taxminiy statistikani akses soliq tushumi bo‘yicha prognozlashtirish uchun matematik model 
qurishda eksperiment natijalari sifatida olinadi. bunda ob‘yekt sifatida tuman soliq sohasining aksesga yo‘nalti-
rilgan tizimi olinadi. Bunda, ob‘yekt chiqishi sifatida – y qabul qilinadi (2-rasm). Kirish signal – x. Ushbu ob‘yekt 
bir kirishli va bir chiqishli chiziqli ko‘rinishda quyidagicha strukturaga ega bo‘ladi.

2-rasm: Bir kirishli va bir chiqishli chiziqli obyekt struktur sxemasi

b va k – soliq tizimining akses turida uchraydiga ta‘sir koeffisentlar.
Ushbu holatda modelning chiziqli ko‘rinishini quyidagicha yoziladi: y = kx + b. Ushbu holatda noma`lum 

koeffisentlarni toppish uchun EKKU dan foydalaniladi. Bunda b = b0 va k = b1 o‘zgartirishlar kiritiladi.
Eng kichik kvadratlar usulida matematik modelning koeffisentlari quyidagi tenglamalar sistema orqali 

topiladi [5].





⋅=⋅+⋅

=⋅+

∑∑∑
∑ ∑

yxbxbx
ybxnb

1
2

0

10

bu yerda n – o‘tkazilgan eksperomentlar soni. Aynan shu holatda n = 1, chunki berilgan tuman miqyosida 
akses solig‘idan olingan yillik tushumlarning taxminiy miqdorlari aynan oxirgi o‘n bir yillik uchun keltirilgan.

Ushbu tenglamalar sistemasini ishlash uchun berilgan eksperiment natijalarini qayta ishlash zarur bo‘ladi. 
Buning uchun excel dasturiga murojaat qilamiz.

2-jadval
№ Yil x y ∑x ∑y x^2 x*y ∑(x^2) ∑(x*y)

1 2022 123 1,24

1330 1,24

15129 152,52

168200 1790,64

2 2021 125 1,296 15625 162

3 2020 142 1,37 20164 194,54

4 2019 187 2,101 34969 392,89

5 2018 112 1,21 12544 135,52

6 2017 100 1,15 10000 115

7 2016 112 1,21 12544 135,52

8 2015 132 1,54 17424 203,28

9 2014 97 0,981 9409 95,157

10 2013 86 0,89 7396 76,54

11 2012 114 1,12 12996 127,68

Yuqorida 2-jadvaldagi ma‘lumotlar orqali soliq tushumlarini prognozlashtirish uchun qurilayotgan matem-
atik model koeffisentlarini topish uchun tuzilgan tenglamalar sistemasi yechiladi.

Ushbu tenglamalar sistemasi yechiladi va noma`lum koeffisentlar aniqlanadi. Koeffisentlar matritsalari 
quriladi. BKA =⋅

1−⋅= ABK  formula yordamida koeffisentlar topiladi. .

Soliq sohasidagi ikki parametrlar uchun o‘tkazilgan eksperiment asosida ular orasidagi chiziqli bog‘liqlik 
matemtik modeli quriladi: y = 147,63 · x + 1,222.

3-rasm: Biror tuman miqyosida acces solig‘I tushumlari miqdori.

X U L O S A
Ushbu ishda mamlakatlar iqtisodiyotining asosiy bo‘g‘ini bo‘lmish soliq sohasidagi prognozlashtirish mod-

ellari va modellashtirish usullari keltirilgan. Soliq sohasidagi tushumlarni chiqish signali sifatida boshqarish 
obyekti strukturaviy sxemasi keltirilgan. Obyektga ta‘sir etuvchi faktorlar va ularning tavsifi ko‘rib chiqilgan. Mod-
ellashtirishning analitik, eksperimental va gibrid usullari o‘rganilgan. Mamlakatimizning biror tumanida acses 
solig‘I tushumlari yillik tahlili ko‘rildi. Oxirgi o‘n bir yillik natijalarning taxminiy statistikasi olinib. Ular orasidagi 
chiziqli bog‘liqlik ko‘rildi. Eksperiment natijalari sifatida ushbu ma‘lumotlardan foydalanib, eng kichik kvadratlar 
usulida (EKKU) obyekt matematik modeli uchun koeffisentlar topildi.

Foydalanilgan adabiyotlar ro‘yxati:
1. E. A. Trofimova, V. D. Mazurov, D. V. Gilyov. “Нейронный сети в прикладной экономике”. Uralskiy Federalniy Univer-

sitet. Ekaterenburg. 2017.
2. Evtyanova D. V. “Artificial Neural Networks as a Tool for Economic Development Planning” MGU imena Lomonosova. 

– Moskva. RF.

